
Vendim i Këshillit të Mediave të Shkruara të Kosovës ndaj 

ankesës së Cel Kosova, CSGD, YIHR, QKSG dhe CRD kundër 

Sinjali  

   

 

 

Këshilli i Mediave të Shkruara të Kosovës në mbledhjen e 

tij të mbajtur më 29 nëntor 2023, shqyrtoi ankesën e 

dërguar nga Cel Kosova, CSGD, YIHR, QKSG dhe CRD kundër 

Sinjali lidhur me publikimin e shkrimit në të cilin 

zbulohet identiteti dhe detaje nga jeta private e një 

aktivisti të komunitetit LGBTQI+ në lidhje me një rast 

personal, dhe mori këtë 

 

 

 

                      V E N D I M  

  

 

 

 

 

- Ankesa miratohet. 

 

 

 

 



 

 

 

 

                      

                      A R S Y E T I M 

 

 

Media ka publikuar një shkrim në të cilin zbulohet 

identiteti dhe detaje nga jeta private e një aktivisti të 

komunitetit LGBTQI+ në lidhje me një rast personal. Pala 

pretendon se lajmi është në kundërshtim me Kapitullin VII 

(Privatësia) të Kodit të Mediave.  

 

Lajmi është shkrim i medias së shkruar, andaj ankesa është 

e lejueshme për trajtim dhe e afatshme. 

  

Pas analizimit të shkrimit dhe ankesës, KMShK gjen se 

ankesa është e bazuar. Pra, miratohet.  

 

KMShK vëren se media para publikut ka zbuluar të dhënat 

personale dhe fotografi të një individi, për të cilin nuk 

ka interes publik. Në raste të tilla, mediat duhet t’iu 

përmbahen rregullave të Kodit të Mediave, ngase pasojat nga 

një raportim i tillë mund të janë shumë të mëdha për 

personin, i cili është identifikuar me emër dhe fotografi. 

 

Publikimi i artikullit, siç pretendon edhe pala ankuese, ka 

nxitur komente me gjuhë të urrejtjes dhe kërcënime për 

personin e identifikuar. 

 

Media ka mundur të raportojë për rastin pa e identifikuar 

personin. 

 

 

 

Andaj, KMShK vendos që ankesa të miratohet. 

 

 

 

 

Këshilli i Mediave të Shkruara të Kosovës 


